
 “Risiko datang daripada tidak mengetahui apa yang 
anda lakukan.” 

-WARREN BUFFET

“Mereka yang tidak punya keberanian untuk 
mengambil risiko tidak akan mencapai apa pun dalam 

hidupnya.” 
-MUHAMMAD ALI

PRAKATA 
KETUA PENGARAH KERJA RAYA 
 
Bismillahirrahmanirrahim. 
Assalamualaikum Warahmatullahi Wabarakatuh dan Salam Sejahtera. 
 
Alhamdulillah, syukur ke hadrat Allah SWT dengan izinNya maka Pelan 
Pengurusan Risiko Organisasi (ERM) Jabatan Kerja Raya (JKR) Malaysia 2021-
2025 telah berjaya dibangunkan berdasarkan Pelan Strategik JKR Malaysia 
2021-2025 dan Pelan Bisnes Jabatan 2021-2025.  
 
Selaras dengan Arahan YAB Perdana Menteri No. 1 Tahun 2009 pada 20 
November 2009, semua kementerian, jabatan dan agensi hendaklah 
menubuhkan struktur tadbir urus berkaitan pengurusan 
risiko bagi memastikan pengadaptasian secara holistik 
dan implementasi menyeluruh di setiap peringkat / tier 
penjawat awam sehingga ke peringkat tertinggi 
pengurusan. Pengurusan risiko dapat dijadikan satu 
amalan supaya setiap potensi risiko pada masa hadapan 
dapat dianalisis, dinilai dan diambil perhatian bagi 
membolehkan keputusan eksekutif yang dibuat adalah 
berdasarkan kepada strategi awalan dan responsif 
yang telah diperolehi. Lesson learnt dan rekod 
pengalaman terdahulu juga adalah penting dan 
perlu dijadikan rujukan yang sangat berguna sebagai 
sempadan dan pengajaran buat organisasi secara 
berterusan. 
 
Sebagaimana yang kita semua sedia maklum, 
antara penyebab utama ketidakcekapan sesebuah 
organisasi dalam menjalankan fungsinya adalah 
disebabkan kegagalan mengenalpasti risiko luar 
jangka. Risiko boleh mengakibatkan kebarangkalian 
tinggi berlakunya insiden dan kesan negatif akibat 
ketidakcekapan dalaman atau luaran organisasi. Dalam konteks ini, risiko 
merujuk kepada halangan atau cabaran yang boleh mengganggu 

keupayaan penyampaian perkhidmatan secara berkesan terutamanya 
berkaitan pencapaian visi dan misi organisasi. Visi dan misi ini dapat dicapai 
dengan jayanya jika risiko ini dapat diuruskan secara holistik melalui aktiviti 
mengenal pasti, menganalisis, menilai dan merawat insiden risiko tersebut 
secara komprehensif. 
 
Bertepatan dengan peranan JKR Malaysia sebagai agensi teknikal terulung 
negara, maka Pelan Pengurusan Risiko diwujudkan sebagai strategi rawatan 
dalam pelaksanaan proses kerja agar kekal mampan, resilient dan 
bersepadu bagi memastikan kesinambungan fungsi atau sistem 
penyampaian perkhidmatan sekiranya berlaku risiko atau gangguan dari 
dalam dan luaran organisasi. Saya yakin Pelan Pengurusan Risiko Organisasi 
(ERM) Jabatan Kerja Raya (JKR) Malaysia 2021-2025 yang telah dibangunkan 
ini mampu meminimakan insiden yang berisiko tinggi yang boleh 
menjejaskan sistem penyampaian perkhidmatan kerajaan kepada rakyat, 
terutamanya dalam bidang teknikal dan kejuruteraan pembangunan fizikal 
Negara.  
 
Akhir kata sekalung tahniah kepada semua pihak yang terlibat dalam 
pembangunan dokumen ini. Semoga ideologi pelaksanaan dokumen ERM 
ini dapat dimanfaatkan sepenuhnya oleh seluruh warga kerja JKR dalam 
merealisasikan inspirasi JKR seperti yang digariskan dalam Pelan Strategik JKR 
Malaysia 2021-2025 dan Pelan Bisnes Jabatan 2021- 2025.  
 
 
Sekian, terima kasih 
 
 
 
 
 

DATO’ Ir. HAJI MOHAMAD ZULKEFLY BIN SULAIMAN 

Ketua Pengarah Kerja Raya 

Assalamualaikum Warahmatullahi Wabarakatuh, 

Salam Hormat dan Salam Sejahtera. 

 

Dokumen Pelan Pengurusan Risiko Jabatan 2021-2025 ini merupakan satu 

inisiatif Jawatankuasa Eksekutif Pengurusan Risiko Organisasi untuk memberi 

panduan kepada seluruh warga JKR bagi mengaplikasikan pelan 

pengurusan risiko di Jabatan Kerja Raya Malaysia. Pelaksanaan pengurusan 

risiko organisasi merupakan satu amalan tadbir urus yang penting dalam 

semua aspek pengurusan dan operasi bagi memastikan segala risiko dapat 

ditangani dengan lebih berkesan dan seterusnya dapat menghasilkan 

peluang-peluang baharu buat jabatan pada masa akan datang.  

Dokumen Pelan Pengurusan Risiko Jabatan 2021-2025 ini 

dihasilkan sebagai medium penilaian risiko  dan menilai 

peluang-peluang penambahbaikan secara berterusan 

terhadap perancangan dan pelaksanaan Pelan 

Strategik JKR 2021-2025. Ianya dapat dinilai 

melalui penyediaan pelan tindakan rawatan 

baru yang mantap dan teratur serta 

pemantauan strategi pencegahan dan 

strategi mitigasi yang efektif. Intipati penilaian 

risiko ini juga telah dibangunkan berdasarkan 

semua pengukuran di dalam Pelan Strategik 

JKR 2021-2025. 

Segala pendekatan pengurusan risiko, strategi 

dan tindakan rawatan yang telah digariskan 

haruslah ditangani dengan berkesan agar 

dapat membantu jabatan mencapai objektif 

KATA-KATA ALUAN
CHIEF RISK OFFICERCHIEF RISK OFFICER



 

 
 

strategik sekaligus mempertingkatkan pengurusan organisasi yang 

berintegriti, komprehensif dan progresif.  

Komitmen dan kesepakatan warga JKR dalam menilai dan menangani risiko 

secara bersepadu adalah amat penting dalam menjaga reputasi Jabatan 

sebagai sebuah agensi teknikal terulung negara dalam pembangunan 

infrastruktur negara bagi sektor pengurusan projek, pengurusan aset dan 

perkhidmatan kejuruteraan. 

Harapan saya agar pengurusan risiko perlu diberi keutamaan dan 

pemantauan rapi agar objektif pelaksanaan pengurusan risiko jabatan 

dapat direalisasikan seiring dengan visi dan misi jabatan. 

 

Sekian, terima kasih. 

 

 

Ir. HAJI BADIOEZAMAN BIN AB.KHALIK 

Chief Risk Officer (CRO) 

Pengurusan Risiko Organisasi (ERM) 

RINGKASAN
EKSEKUTIF



 

 
 

 

1.0 RINGKASAN EKSEKUTIF 
 

1.1 Pelan Pengurusan Risiko Jabatan Kerja Raya (JKR) Malaysia 

dibangunkan untuk mengenal pasti, menilai dan mengawal risiko 

bagi memacu visi, misi dan objektif JKR dalam tempoh 2021-2025.  

 

1.2 Pelan Pengurusan Risiko Jabatan Kerja Raya (JKR) Malaysia akan 

menjadi sumber rujukan bagi Pengurusan Risiko Jabatan untuk 

tempoh lima (5) tahun akan datang selaras dengan Pelan Strategik 

JKR 2021-2025 dan Pelan Bisnes Jabatan 2021-2025.

 

1.3 Bagi mewujudkan pelan pengurusan risiko yang lengkap, jabatan 

telah melaksanakan proses penganalisaan menggunakan model 

pengurusan risiko secara sistematik dan tersusun. Penganalisaan yang 

teliti memastikan insiden risiko dikenal pasti berdasarkan 

perkhidmatan teras jabatan ini.  Keputusan analisis pelbagai insiden 

risiko menghasilkan kadar risiko yang menentukan tindakan yang 

bersesuaian diambil oleh jabatan ini untuk melaksanakan kawalan 

dan rawatan.  

 

1.4 Bagi memperkukuhkan pelaksanaan Pelan Pengurusan Risiko Jabatan 

Kerja Raya (JKR) Malaysia ini, pelan tindakan beserta petunjuk prestasi 

juga digariskan untuk mengukur tahap pencapaian strategi. Kajian 

semula pelan ini akan diadakan pada tahun 2026 bagi memastikan ia 

relevan dengan perubahan semasa. 

PENGURUSAN
RISIKO
ORGANISASI
( ENTERPRISE RISK
MANAGEMENT, ERM )

JABATAN
KERJA RAYA



 

 
 

2.0 PENGURUSAN RISIKO ORGANISASI (ERM) 
JABATAN KERJA RAYA 
2.1 LATAR BELAKANG ERM JABATAN 

 

Pada tahun 2012, pihak MAMPU telah menetapkan bahawa semua 

Kementerian dan Agensi Utama dikehendaki melaksanakan Pengurusan 

Risiko peringkat organisasi yang dikenali sebagai Enterprise Risk Management 

(ERM). Ketetapan ini juga adalah selaras dengan Arahan YAB Perdana 

Menteri No. 1 Tahun 2009 bertarikh 20 November 2009 berhubung 

pelaksanaan pengurusan risiko dalam tadbir urus kerajaan.  

 

Oleh yang demikian, Jabatan Kerja Raya juga tidak ketinggalan 

dalam perkara ini dan telah melaksanakan ERM berdasarkan kepada surat 

arahan KPKR Bil 14/2014 bertarikh 8 Julai 2014. Surat arahan ini menggariskan 

bahawa penyediaan Pelan Pengurusan Risiko Jabatan adalah berdasarkan 

kepada Pelan Strategik JKR. Manakala semua Cawangan, JKR Negeri dan 

Unit Khas hendaklah menyediakan Pelan Pengurusan Risiko berdasarkan 

kepada Pelan Bisnes masing-masing. 

 

Sistem Enterprise Risk Management (ERM) diperkenalkan di Jabatan 

Kerja Raya (JKR) dengan tujuan membantu mencapai misi dan visi JKR ke 

arah perkhidmatan bertaraf dunia dan pusat kecemerlangan dalam 

pengurusan projek, pengurusan aset dan khidmat kejuruteraan dalam 

pembangunan infrastruktur negara melalui pengurusan risiko yang efisien. 

Dalam usaha menjayakan visi dan misi JKR, pelbagai risiko perlu diurus 

supaya  Pelan Strategik JKR  dapat dilaksanakan dengan berkesan.  

2.2 VISI DAN PERNYATAAN MISI JKR 

Objektif dan Inisiatif Berimpak Tinggi 

Menjadi penyedia perkhidmatan bertaraf dunia dan pusat kecemerlangan 

di dalam pengurusan aset, pengurusan projek dan perkhidmatan 

kejuruteraan demi pembangunan infrastuktur negara melalui modal insan 

kreatif dan inovatif serta teknologi terkini. 

 

PENYATAAN MISI 

 

JKR menyumbang kepada pembangunan negara melalui: 

2.3 SENARAI STAKEHOLDERS 

2.3 TADBIR URUS PENGURUSAN RISIKO (ERM) JABATAN 

2.3.1  Jawatankuasa Pemandu 

 

 

Ketua Pengarah 
Kerja Raya 
-Pengerusi

Timbalan
Ketua Pengarah 

Kerja Raya 
Sektor Infra

Timbalan 
Ketua Pengarah 

Kerja Raya Sektor 
Bangunan

Chief Risk Officer
 

Timbalan 
Ketua Pengarah 

Kerja Raya 
Sektor Pakar

Pengarah CDPK
-Setiausaha

Bahagian Pengurusan 
Perubahan & Prestasi 

(BPPP)
-Sekretariat

 

 

 

2.3.2 Jawatankuasa Eksekutif 

Pengarah Kanan CPAB
-Pengerusi

(Chief Risk Officer)

Pengarah Kanan/
Pengarah 

Sektor Pakar

Pengarah Kanan/
Pengarah

Sektor Bangunan

Pengarah Kanan/
Pengarah 

Sektor Infra 

Pengarah
JKR Negeri
(3 wakil)

Ketua Bahagian 
Kewangan 

 

Ketua Bahagian 
Integriti

Pengarah CDPK
-Setiausaha

(Risk Champion)

Bahagian Pengurusan 
Perubahan & Prestasi 

(BPPP)
-Sekretariat

2.4 OBJEKTIF 

Pelan Pengurusan Risiko Organisasi (ERM) Jabatan 2021-2025 adalah untuk 

mencapai objektif seperti berikut:

Merekodkan insiden risiko yang telah dikenalpasti secara sistematik dan 

komprehensif sebagai rujukan Jabatan dalam memastikan tindakan 

yang bersesuaian dapat diambil dengan berkesan.

Menjadi mekanisme dalam menyelaraskan tindakan pencegahan dan 

mitigasi ke atas insiden risiko yang telah dikenalpasti.

Menjadi rujukan setiap Cawangan, JKR Negeri dan Unit Khas JKR dalam 

merangka dan mewujudkan tindakan rawatan bagi Pelan Pengurusan 

Risiko Cawangan/ JKR Negeri/ Unit Khas masing-masing.

Memastikan pelaksanaan ERM secara menyeluruh di peringkat 

Jabatan.



 

 
 

2.5 HUBUNGKAIT PENGURUSAN STRATEGIK DAN PENGURUSAN  
RISIKO (ERM) JABATAN 

 

2.5.1 Pelaksanaan pengurusan risiko Jabatan adalah berdasarkan kepada 

pengukuran Pelan Strategik JKR dan Pelan Bisnes Jabatan merangkumi 

5 Tema Strategik. 

2.5.2 Kesemua Peneraju Tema Strategik telah mengenalpasti sekurang-

kurangnya satu (1) insiden risiko bagi setiap pengukuran di bawah 

Skorkad Ketua Pengarah (KPKR) dan Skorkad Timbalan Ketua 

Pengarah (TKPKR).  

2.5.3 Rajah di bawah menerangkan hubungkait Pelan Pengurusan Risiko 

 Jabatan dan Pengurusan Strategik di JKR. 

2.6 PEMBANGUNAN ERM JABATAN 2021-2025 

2.6.1  Selaras dengan kejayaan JKR membangunkan Pelan Strategik JKR 

bagi tempoh 2021-2025 yang telah dilancarkan pada September 2020 

yang lalu, JKR juga tidak ketinggalan dalam membangunkan Pelan 

ERM yang baru berdasarkan Pelan Strategik JKR bagi tempoh yang 

sama iaitu 2021-2025.

2.6.2  Pelan ini telah dibangunkan hasil kerjasama pihak Sekretariat BPPP, 

Peneraju Tema Strategik dan juga pemilik risiko. Rangka kerja yang 

bermula  pada  Disember  2020  akhirnya  dijangka  akan  berjaya 

diterbitkan pada Jun 2021 dan akan mula diedarkan kepada seluruh 

warga JKR pada Julai 2021.

 

 

 

 

 

27 INSIDEN RISIKO 

63 TINDAKAN RAWATAN 

TEMA 1    

1 

2 

3 4 

5 
ERM JABATAN 

2021-2025 

14 INSIDEN RISIKO 
11 TINDAKAN RAWATAN 

TEMA 2    

22 INSIDEN RISIKO 
40 TINDAKAN RAWATAN 

TEMA 3    

8 INSIDEN RISIKO 
21 TINDAKAN RAWATAN 

TEMA 4   

20 INSIDEN RISIKO 
33 TINDAKAN RAWATAN 

TEMA 5   

DAFTAR RISIKO
DAN ANALISIS
RISIKO

3.0 DAFTAR RISIKO DAN ANALISIS RISIKO 
3.1 DAFTAR RISIKO 

i. Daftar Risiko (Borang JKR.ERM-DR Ver.Jan 2021) merupakan templat 

utama yang digunakan untuk menyenarai semua risiko yang 

dikenal pasti.  

ii. Selain mencatatkan kadar risiko berdasarkan matriks risiko, ia juga 

menyenaraikan strategi rawatan di mana tindakan rawatan baru 

perlu diambil bersama pihak bertanggungjawab serta tarikh sasaran 

siap.  

iii. Templat ini juga digunakan untuk memantau status risiko dengan 

menyemak kemajuan tindakan rawatan baru yang telah diambil 

bersama tarikh sasaran siapnya.  

iv. Jika terdapat risiko baru, ianya dikemaskini dan dipantau dalam 

Daftar Risiko. 

 
DAFTAR RISIKO ERM JABATAN BAGI TAHUN 2021-2025 ADALAH SEPERTI DI 
APPENDIKS. 
 

 

 

 

 

 

 

 

 

 



 

 
 

3.2 ANALISIS RISIKO 

Teknik yang boleh digunakan untuk menganalisis risiko khususnya risiko 
yang berkadar ekstrem dan tinggi ialah dengan menggunakan 
Gambarajah Analisis Bow-tie. 
 

i. Gambarajah ini (Borang JKR.ERM-GABT Ver.1.0 Oktober 2013) 

menggunakan bow tie analysis untuk menentukan faktor risiko dan 

kesan risiko bagi setiap insiden risiko.  

ii. Analisis yang teliti terhadap faktor risiko akan menghasilkan strategi 

rawatan pencegahan dan seterusnya menentukan tindakan rawatan 

baru, pihak bertanggungjawab dan tarikh sasaran siap.  

iii. Analisis yang teliti terhadap kesan risiko akan menghasilkan s t r a t e g i  

rawatan mitigasi dan seterusnya menentukan tindakan rawatan baru, 

pihak bertanggungjawab dan tarikh sasaran siap rawatan. 

iv. Semua tindakan rawatan baru, pihak bertanggungjawab dan tarikh 

sasaran siap yang ditentukan daripada faktor risiko dan kesan risiko 

akan dipindahkan ke Daftar Risiko untuk tujuan pemantauan. 

v. Satu gambarajah digunakan untuk menganalisis setiap satu risiko 

yang ekstrim atau tinggi.  

 

GAMBARAJAH ANALISIS BOW TIE BAGI RISIKO ERM JABATAN BERKADAR 

EKSTRIM DAN TINGGI ADALAH SEPERTI DI APPENDIKS. 

“Jangan membenci apa yang tidak kamu ketahui,
kerana sebahagian besar pengetahuan terdiri dari 

apa yang tidak kamu ketahui.”
-ALI BIN ABI THALIB

